
Vetalabhairavabhyam Kritam Shiva Stotram

வேதாலபை⁴ரவாப்⁴யாம் க்ரு’தம் ஶிவஸ்தோத்ரம்

வேதாலபை⁴ரவாவூசது:

பஞ்சவக்த்ரம் மஹாகாவ்யம் ஸர்வஜ்ஞாநமயம் பரம் ।
ஸம்ஸாரஸாக³ரத்ராணம் ப்ரணமாவோ வ்ரு’ஷத்⁴வஜம் ॥ 179॥
த்வம் பர: பரமாத்மா ச பரேஶ: புருஷோத்தம: ।
த்வம் கூடஸ்தோ² ஜக³த்³வ்யாபீ ப்ரதா⁴ந: பரமேஶ்வர:॥ 180॥
ரூபாத்மா த்வம் மஹாதத்த்வம் தத்த்வஜ்ஞாநாலய: ப்ரபு: ⁴ ।
ஸாங்க்²யயோகா³லய: ஶுத்³தோ⁴ கு³ணத்ரயவிபா⁴க³வித் ॥ 181॥
த்வம் நித்யஸ்த்வமநித்யஶ்ச ஜக³த்கர்தா லய:ஸ்ம்ரு’த: ।
ஏகோऽநேகஸ்வரூபஶ்ச ஶாந்தசேஷ்டோ ஜக³ந்மய:॥ 182॥
நிர்விகாரோ நிராதா⁴ரோ நித்யாநந்த:³ஸநாதந: ।
த்வம் விஷ்ணுஸ்த்வம் மஹேந்த்³ரஸ்த்வம் ப்³ரஹ்மா த்வம் ஜக³தாம் பதி:॥ 183॥
யோ ரூபரூபேஶ்வரரத்நமால:ஸம்பூ⁴திபூ⁴தோ நிரவக்³ரஹஶ்ச ।
காக்ஷ்யாவதீர்ணாவக³தப்ரமாதீ² யோகே³ஶ்வரோ ஜ்ஞாநக³திஸ்த்வக³ம்ய:॥ 184॥
ப்ரமேயரூபாத்மத⁴ராத⁴ராபோ⁴ போ⁴கீ³ந்த்³ரப³த்³தா⁴ம்ரு’தபோ⁴க³தந்த்ர: ।
ஸூக்ஷ்மாக்ஷரஸ்தத்த்வவித³ப்ரமாதீ²த்வம் தே³வதே³வ:ஶரணம்ஸுராணாம்॥ 185॥
விகல்பமாநாபரிஹீநதே³ஹ: ஶுத்³தா⁴ந்ததா⁴மாநுக³தைகவித்³ய: ।
வர்தி⁴ஷ்ணுருக்³ர: புருஷ: பராத்மா த்வமிந்த்³ரியௌக⁴ஸ்ய விசாரபு³த்³தி: ⁴ ॥ 186॥
த்வம் நாத²நாத² ப்ரப⁴வ: பரேஷாம் க³திர்முநீநாம் பரயோகி³க³ம்ய: ।
த்வம் பூ⁴த⁴ரோ பா⁴க³த⁴ரோ ஹ்யநந்தோ விஶ்வாத்மநஸ்தே ப³ஹவ: ப்ரபஞ்சா:॥ 187॥
ஜ்ஞாநாம்ரு’தஸ்யந்த³கபூர்ணசந்த்³ரோ மோஹாந்த⁴காரஸ்ய பர: ப்ரதீ³ப: ।
ப⁴க்தாத்மஜாநாம் பரம: பிதா த்வம் காமே ச பஞ்சாநநரூபதா⁴ரீ ॥ 188॥
ஶாஸ்த்ராகி²லாநாம் ப்ரத²மோ விவஸ்வாம்ஸ்தநூநபாத் த்வம் தநுஷே கு³ணௌகா⁴ந்
।

த்வம் ப்³ரஹ்மரூபேண கரோஷி ஸ்ரு’ஷ்டிம் விஷ்ணுஸ்வரூபை:ஸததம் ஸ்தி²திம் ச
॥ 189॥
த்வம் ருத்³ரரூபீ குருஷே ததா²ந்தம் த்வத்தோ ந சாந்யஜ்ஜக³தீஹ வஸ்து ।
த்வம் ராத்ரிநாதோ² தி³வஸேஶ்வரஶ்ச த்வமக்³நிராப: பவநோ த⁴ரித்ரீ ॥ 190॥
நப⁴ஸ்ததா² த்வம் க்ரதுதந்த்ரஹோதா த்வமஷ்டமூர்திர்ப⁴வதோ ந சாந்யத் ।
அநந்தமூர்திஸ்த்விஹ முக்²யபா⁴வாந்நிக³த்³யதே சாஷ்டமயீ த்ரிமூர்தி:॥ 191॥
அநந்தமூர்தே கத²மந்யதா² தே ஸங்க்²யாஸ்தி ரூபஸ்ய யத³ஷ்டமூர்தி: ।
த்வம் த்ர்யம்ப³கஸ்த்வம் த்ரிபுராந்தகஶ்ச த்வம்ஶம்பு⁴ரீஶ: ஶமநோ விதா⁴தா ॥ 192॥
ஸஹஸ்ரபா³ஹுஶ்ச ஹிரண்யபா³ஹு:ஸஹஸ்ரமூர்திஸ்த்விஹ பஞ்சவக்த்ர: ।
ப்ரபூ⁴தநேத்ரஸ்து ஷட³ர்த்³த⁴நேத்ர: ப்ரபூ⁴தபா³ஹுர்த³ஶபா³ஹுரீஶ:॥ 193॥
ப்ரபூ⁴தபோ⁴கீ³மிதபோ⁴க³யுக்தோ போ⁴க்³யாநுஸாரோ நிரவக்³ரஹஶ்ச ॥ 194॥
நித்யாநித்யஸ்வரூபாய நித்யதா⁴மஸ்வரூபிணே ।
பரதத்த்வஸ்வரூபாய நமஸ்துப்⁴யம் ஶிவாத்மநே ॥ 195॥
நாந்தம் லிங்க³ஸ்ய யஸ்யாப்தம் விஷ்ணுநா ப்³ரஹ்மணா தவ ।
தஸ்யாவாம் கிம் விதா⁴ஸ்யாவ:ஸ்துதிவாக்யம் வ்ரு’ஷத்⁴வஜ ॥ 196॥
ஸ்வரூபம் யஸ்ய ஜாநந்தி ந தே³வா நாபி தா³நவா: ।
ஆலாவாவாம் கத²ந்து த்வாம் ஸ்தோஷ்யாவ: பரமேஶ்வர:॥ 197॥
ப⁴க்திமாத்ரேண தே³வேஶ தவாவாம் வ்ரு’ஷப⁴த்⁴வஜ ।
குர்வ: ப்ரணாமம் கௌ³ரீஶ பூ⁴யஸ்துப்⁴யம் நமோ நம:॥ 198॥
இதி காலிகாபுராணே ஏகபஞ்சாஶத்தமாத்⁴யாயாந்தர்க³தம் வேதாலபை⁴ரவாப்⁴யாம்

க்ரு’தம் ஶிவஸ்தோத்ரம் ஸம்பூர்ணம் ।

